                   ከምኡስ መን ኣሎ
ከምኡስ   ናይ  በሓቂ  መንኣሎ

ተጊሁ ዝጽዕር ከይተሓለሎ

ዓቕልን ትዕግስትን ዝተዓደሎ

ንጹንኩር እዋን ንኹሉ ዝኽእሎ

ዉዲትን ሽርሕን ዝበታትኽ

ንጸላእቱ ብሓይሉ ዘምበርክኽ

ሰነ ኣእምሮ ተጻብኦታት ዘምክኽ

ንልምዓት ሃገሩ ወትሩ ዘበርኽ

ንሃገሩን ህዝቡን ብቐዳምነት ብምስራዕ

ኣብ ጭቡጥ ዝኣምን ዘይማባጻዕ

ታሪኽ ትማልን ሎምን ዘይርሳዕ

ታኣምራዊ ቕያ ዝሰርሕ  እናሻዕ

ታሪኽ ዝምስክሮ ዘመን ገድሊ

ጽንኩር መድረኻት ዝተሰግረ ብሓይሊ

መስተንክር ዝተሰርሐ  ከይተጸንቀቐ ብዓቕሊ

ኣእምሮ ሓያላን ዝበናጠሰ ብረቂቕ ፈትሊ

ብቑኑዕ ዕላማ ተጋዒዙ ሕድሪ ከይጠለመ

ኣብ ክዉንነት ዝኣምን ቅድሚት ዝሰጎመ

ንመጻኢ ወለዶታት ብሙኻን ኣርኣያ

ኤርትራ ታሪኽ ጀጋኑ ምኻና ምስክር ያ

ዘልኣለማዉን ዝኽርን ክብርን ንጀጋኑ ሰማእታትና

ሞጎስን ጽንዓትን ምክልኻል ሓይልታት ኤርትራ

ፍቅርን ሰላምን ንህዝቢ ኤርትራ

ወትሩ ዓወት ንሓፋሽ

ብ መሓሪ ሃብተ (ቆሓይን)

